
QIMMATLI QOG‘OZLAR 
BOZORIDA AUDITORLIK 

XIZMATLARINING AHAMIYATI

Maxmudov Saidjamol Kadirjanovich
Andijon davlat texnika instituti

“Buxgalteriya hisobi va menejment” kafedrasi
v.b.professor, i.f.d.

Annotatsiya: O‘zbekiston Respublikasining qimmatli qog‘ozlar bozori iqtisodiyotni erkinlashtirish sharoitida iqtisodiyot 
tizimining moliyaviy mexanizmi bo‘lib, aholi va xo‘jalik subyektlarining vaqtincha bo‘sh pul mablag‘larining aylanishiga 
keng imkoniyat yaratadi. Chunki bozor iqtisodiyoti sharoitida, xo‘jalik subyektlarida qimmatli qog‘ozlar fond bozori bo‘yicha 
tasavvurga ega bo‘lgan yuqori malakali kadrlar yetishib chiqdi. Ikkinchidan, qimmatli qog‘ozlar bozori to‘g‘risida qonunda 
alohida axborotlarni oshkor qilish tushunchasi kiritilib, unda qimmatli qog‘ozlar bozorida manfaatdor shaxslarning 
axborotini olish maqsadidan qat’iy nazar, axborotdan uning topilishi va olinishini kafolatlaydigan shaxslardan foydalanishni 
ta’minlash masalasi qo‘yilgan bo‘lib, ushbu sharoitda bunday axborot xolisona va oshkora bo‘lishi auditorlik tashkilotlari 
tomonidan ta’minlanadi. Uchinchidan, ayrim iqtisodiy jihatdan yirik korxona va tashkilotlar, tijorat banklari katta miqdorda 
o‘z mablag‘larini to‘plagan,  ular o‘z navbatida, fond bozorida yirik sarmoyador sifatida qatnashish uchun shart-sharoitlar 
yaratadi. 

Kalit soʻzlar: Qimmatli qog‘ozlar, aksiyadorlik jamiyati, fond bozori, investitsiya, portfel, obligatsiya, depozit, sertifikat, 
veksel, negativ, audit, auditor, professinalizm, aspekt.
Abstract: The securities market of the Republic of Uzbekistan is a financial mechanism of the economic system in the 
conditions of economic liberalization, which creates ample opportunities for the circulation of temporarily free funds of 
the population and economic entities. Because in the conditions of a market economy, highly qualified personnel with an 
idea of the securities market have developed in economic entities. Secondly, the law on the securities market introduces 
the concept of disclosure of certain information, which raises the issue of ensuring the use of information by persons 
who guarantee its discovery and receipt, regardless of the purpose of obtaining information by interested parties in the 
securities market, and in these conditions, the impartiality and transparency of such information is ensured by audit 
organizations. Thirdly, some economically large enterprises and organizations, commercial banks have accumulated a 
large amount of their own funds, which, in turn, creates conditions for participation in the stock market as major investors.

Key words: Securities, joint-stock company, stock market, investments, portfolio, bond, deposit, certificate, promissory 
note, negative, audit, auditor, professionalism, aspect. 
Аннотация: Рынок сенных бумаг Республики Узбекистан представляет собой финансовый механизм экономической 
системы в условиях либерализатсии экономики, предоставляющий широкие возможности для обращения 
временно свободных денежных средств населения и хозяйствующих субъектов. Потому что в условиях рыночной 
экономики в хозяйствующих субъектах появились высококвалифитсированные кадры, обладающие знаниями в 
области сенных бумаг и фондового рынка. Во-вторых, Законом о рынке сенных бумаг вводится понятие раскрытия 
определенной информатсии, что ставит вопрос об обеспечении использования информатсии заинтересованными 
литсами на рынке сенных бумаг, независимо от сели ее получения, литсами, гарантирующими ее обнаружение и 
получение, и в этом контексте беспристрастность и прозрачность такой информатсии обеспечивают аудиторские 
организатсии. В-третьих, некоторые экономически крупные предприятия и организатсии, а также коммерческие 
банки накопили большие объемы собственных средств, что, в свою очередь, создает условия для участия на 
фондовом рынке в качестве крупных инвесторов.

Ключевые слова: Ценные бумаги, аксионерное общество, фондовый рынок, инвестиции, портфель, облигатсия, 
депозит, сертификат, вексель, негатив, аудит, аудитор, профессионализм, аспект.

K I R I S H
Raqamli iqtisodiyot sharoitida xo‘jalik yurituvchi subyektlar o‘rtasida qimmatli qog‘ozlar bozorida faoliyat 

ko‘rsatish uchun eng qulay shart-sharoitlar yaratiladi. O‘zbekiston Respublikasining qimmatli qog‘ozlar 
bozori iqtisodiyotni erkinlashtirish sharoitida iqtisodiyot tizimining moliyaviy mexanizmi bo‘lib, aholi va xo‘jalik 
subyektlarining vaqtincha bo‘sh pul mablag‘larining aylanshiga keng imkoniyat yaratadi. Chunki bozor 
iqtisodiyoti sharoitda, xo‘jalik subyektlarida qimmatli qog‘ozlar fond bozori bo‘yicha tasavvurga ega bo‘lgan 
yuqori malakali kadrlar yetishib chiqdi. Ikkinchidan, qimmatli qog‘ozlar bozori to‘g‘risida qonunda alohida 
axborotlarni oshkor qilish tushunchasi kiritilib, unda “qimmatli qog‘ozlar bozorida manfaatdor shaxslarning 
axborotini olish maqsadidan qat’iy nazar, axborotdan uning topilishi va olinishini kafolatlaydigan shaxslardan 
foydalanishni ta’minlash”[1] masalasi qo‘yilgan bo‘lib, ushbu sharoitda bunday axborot xolisona va oshkora 
bo‘lishi auditorlik tashkilotlari tomonidan ta’minlanadi. Uchinchidan, ayrim iqtisodiy jihatdan yirik korxona va 
tashkilotlar, tijorat banklari katta miqdorda o‘z mablag‘larini to‘plagan,  ular o‘z navbatida, fond bozorida yirik 
sarmoyador sifatida qatnashish uchun shart-sharoitlar yaratadi. 

M A V Z U G A  O I D  A D A B I Y O T L A R  S H A R H I 
O‘zbekiston Respublikasi qonunchiligiga ko‘ra, aksiyadorlik jamiyati ochiq va yopiq shaklda bo‘lib, asosan 

oddiy va imtiyozli  aksiyalarni chiqaradi. Bundan tashqari bozor iqtisodiyoti sharoitida obligatsiyalar, depozit 
sertifikatlari, veksellarni muomilaga chiqarish bilan ular mamlakatning pul aylanmasini tezlashtiradi hamda 
yuridik va jismoniy shaxlarning bo‘sh turgan pul mablag‘larini to‘plab, keyinchalik ular iqtisodiyotning ustuvor 
tarmoqlariga investitsiya qilinadi. 

Demak, ushbu vazifalarni bajarishda auditorlik tashkilotlarining o‘rni juda muhim hisoblanadi va ular 
tomonidan professional xizmatlar ko‘rsatish imkoniyati yaratiladi. Auditorlik tashkilotlari tomonidan turli toifadagi 
sarmoyadorlar uchun keng miqyosdagi maslahat xizmatlarini ko‘rsatishi: mijozlarni investitsiya siyosatini 
shakllantirish, loyihaviy moliyalashni tashkil etishdan boshlab, qimmatli qog‘ozlar portfelini boshqarish va 
dividendlarini olishgacha bo‘lgan yordamni berish mumkin[3]. 

Bizga ma’lumki, xo‘jalik subyektlarining fond bozorida ishtirok etishning bosh maqsadi quyidagilardan 
iborat: 

- Faoliyatning asosiy turlarini amalga oshirish uchun pul mablag‘larini jalb etish (o‘z passivlarini 
shakllantirish);

- Qimmatli qog‘ozlarga o‘z mablag‘larini investitsiyalashdan tushadigan daromadni olish;
- Raqobatchilar, mijozlar, bozor konyukturasi (talab va taklifi), narxlar kotirovkasi va hokazo to‘g‘risida 

ma’lumotlar olish.
Qimmatli qog‘ozlar bozorining barcha qatnashchilari orasida banklar shu bilan farqlanadiki ular, bir 

vaqtning o‘zida fond bozorining qonunchilik bilan ruxsat berilgan deyarli barcha moliyaviy vositalarida: aksiya, 
obligatsiya, depozit sertifikatlari va veksellarda emitentlar sifatida qatnashishi mumkin.

Tijorat banklari uchun korporativ qimmatli qog‘ozlar bilan savdo qilish oddiy kredit berishga nisbatan risk 
bilan bog‘liqdir.	

Ushbu konseptual asosda keltirilgan ishonchlilik sifatida bir tomondan berilgan ma’lumotlarni ikkinchi 
tomondan ishlatish borasidagi, shu jumladan qimmatli qog‘ozlar bozorida  faoliyat yuritish uchun auditorning 
moliyaviy hisobotlarga berilgan auditorlik hisobotlari mavjud bo‘lishi lozim. Bu ishonchlilikni bildirish uchun 
auditor amalga oshirilgan jarayon natijalariga (isbotlar) dalillarni baholaydi va xulosalar qiladi.  Auditor tomonidan 
ta’kidlarga bo‘lgan ishonch darajasi va qoniqqanligi, amalga oshirilgan jarayonlar bo‘yicha ularning natijalari 
orqali aniqlanadi[6].

Audit to‘g‘risidagi shartnoma tuzilganidan keyin auditor ushbu audit predmetda bo‘lgan axborotning 
absolyut darajada to‘g‘riligini ta’minlay olmasada, ammo yuqori darajada bo‘lishini ta’minlashga harakat 
qiladi. Bu esa auditor hisobotida “pozitiv” ishonch ko‘rinishida aks ettirilgan. Auditor hisobotida bu “negativ” 
ishonch ko‘rinishida aks etadi. Kelishilgan jarayonlar holatida esa auditor o‘z ishonchini bildirmasdan faqatgina 
haqiqatdagi xulosalarni beradi. Hisobotdan foydalanuvchilar amalga oshirilgan jarayonlarni va haqiqatdagi 
xulosalarni o‘z qarashlari nuqtayi nazaridan   baholashlari   imkoni   tug‘iladi   va   ular   ushbu   auditor   
ishi to‘g‘risidagi xulosani yasashlari mumkin bo‘ladi. Agarda ma’lumot tayyorlash to‘g‘risida kelishuv holatida, 
foydalanuvchilar buxgalter ishidan ma’lum ma’nodagi foyda ko‘rsalar-da,  xulosada hech qanday ishonch 
bildirmaydilar.

Moliyaviy hisobot auditi, auditorga tuzilgan moliyaviy hisobot barcha unga nisbatan o‘rnatilgan talablar 
asosida amalga oshirilganligi to‘g‘risida fikr bildirishi uchun imkon beradi. O‘z fikrini bildirishda auditor 
quyidagi iboralardan foydalanadi: “Obyektiv va ishonchli ma’lumot beradi” yoki “barcha moddiy aspektlarda 
obyektiv namoyon qiladi” va bu iboralar o‘zaro tenglama nomi deb hisoblanadi. Mos holdagi mezonlar asosida 
tayyorlangan moliyaviy yoki boshqa informatsiyalar auditi ham xuddi shunday maqsadlarni ko‘zlaydi.

Auditor o‘z fikrini shakllantirish davomida buning uchun asos bo‘luvchi yetarli va o‘rinli ma’lumotlarni 
jamlaydi.

Kelishilgan jarayonlar to‘g‘risidagi kelishuv mavjud bo‘lgan holatda auditor o‘zi, subyekt va ixtiyoriy uchinz 
dongchi shaxs kelishilgan jarayonlarni amalga  oshiradi   hamda jarayonlar  natijasidagi haqiqiy  xulosalardan 
iborat hisobotni taqdim etadi. Qabul qilib oluvchilar auditor hisoboti ma’lumotlari asosida xulosa qilishlari kerak 
bo‘ladi. Haqiqatdagi xulosalar to‘g‘risidagi hisobot faqatgina kelishuvga kirgan shaxslargagina   taqdim etilib, 
qolganlar ushbu natijalarni noto‘g‘ri tushunishlari mumkin.[7]

T A D Q I Q O T  M E T O D O L O G I YA S I
Mazkur maqolada, ilmiy abstraksiyalash, induksiya va deduksiya, tahlil va sintez, iqtisodiy-matematik 

qiyoslash va guruhlash kabi iqtisodiy tahlil va statistik usullardan keng foydalanilgan.

T A H L I L  V A  N A T I J A L A R 
Agarda buxgalterga ma’lumot to‘plash to‘g‘risidagi kelishuv mavjud bo‘lsa, u holda moliyaviy axborotlarni 

yig‘ish, klassifikatsiya qilish va umumlashtirish uchun buxgalteriya sohasidagi bilishlarni audit sohasidagi 
bilimlarga nisbatan qarama-qarshi holda yo‘lga qo‘yish kerak. Ushbu jarayonlar davomida ma’lumotlar qulay 
va tushunarli ko‘rinishga ega bo‘ladi va shunigdek, ushbu ma’lumotlar asosida yotuvchi tasdiqlarni tekshirish 
zarur hisoblanmaydi. Ushbu jarayonlar davomida yuqori malakali    buxgalter tomonidan moliyaviy hisobotga 
nisbatan hech qanday ishonch bildirilmaydi. Bundan tashqari, foydalanuvchilar buxgalterning bu jarayonda 
qatnashayotganligidan professinalizm va sinchkovlik borasida ma’lum ma’noda foyda ko‘radi.

Auditor Xalqaro Buxgalterlar Federatsiyasi tomonidan chop etilgan “Professional buxgalterlarning axloq 
kodeksi”ga rioya qilishlari kerak. Auditor o‘zlarining professional vazifalarini bajarayotganlarida quyidagi ahloqiy 
tamoyillarga amal qilishlari kerak:

• mustaqillik;
• vijdoniylik;
• obyektivlik;
• professional asosliligi va izlanuvchanlik;
• konfeditsialnost (sir saqlash);
• o‘zini professional tutish;
• texnik standartlarga rioya etish.
Auditor, qimmatli qog‘ozlar auditni auditorlik faoliyatining xalqaro standartlariga muvofiq o‘tkazishi kerak. 

Auditorlik firmasi sifat nazorat protseduralari va siyosatni bajarishi kerak hamda auditni auditorlik faoliyatining 
xalqaro standartlariga mos o‘tkazish kerak. Auditorlik firmasining sifat nazorat omillariga bog‘liq, ya’ni 
faoliyatining turi, geografik joylashuvi, xarajatlar va daromadlarning darajasi kabilar. Shu sababli ham auditorlik 
firmalari tomonidan qabul qilingan siyosat va auditorlik protseduralari har xil bo‘ladi.

Auditorlik firmalari   tomonidan   nazorat   sifati   siyosati   odatda quyidagilarni: professional talablar, firma 
xodimi mustaqilligi, sofdillik, ob’ektivlik, sir saqlash, o‘zini professional tuta bilish kabi prinsiplarga amal qilishni 
o‘z ichiga oladi.[8] 

Qimmatli qog‘ozlar auditida xato va firibgarlik auditorlik faoliyatining xalqaro standartlari maqsadida 
moliyaviy hisobot auditini o‘tkazayotganda xato va firibgarlikni ko‘rib chiqishda auditorlik mas’uliyatini belgilash 
hisoblanadi. Rejalashtirish va auditorlik protseduralarini bajarishda, shuningdek mazkur protseduralarni 
natijalarini taqdim etish va baholashda auditor xato yoki firibgarlik natijasida kelib chiqadigan moliyaviy 
hisobotda muhim buzib ko‘rsatishlarni keltirib chiqadigan risklarni ko‘rib chiqish kerak. 

X U L O S A  V A  T A K L I F L A R
Bizning fikrimizcha qimmatli qog‘ozlar auditini tashkil etishda firibgarlik quyidagilarni o‘z ichiga olishi 

mumkin:
- qimmatli qog‘ozlarni yurituvchi buxgalteriya hisobi yozuvlari yoki hujjatlariga o‘zgartirishlar kiritilishi yoki 

qalbakilashtirish;
- moliyaviy aktivlardan noqonuniy foydalanish;
- hisob yozuvlari yoki hujjatlarida qimmatli qog‘ozlar bo‘yicha operatsiyalar oqibatlari to‘g‘risida ma’lumotlarni 

ko‘rsatmaslik yoki yashirish;
- mavjud bo‘lmagan operatsiyalarni hisobini yuritish;
- hisob siyosatda moliyaviy aktivlarni hisobga olish tartibini noto‘g‘ri qo‘llash.
“Xato” termini qimmatli qog‘ozlar auditida  moliyaviy hisobotda avvaldan  ko‘zlanmagan  noaniqliklarga 

nisbatan qo‘llaniladi:

- buxgalteriya yozuvlari va ma’lumotlaridan arifmetik xatolar,
- mavjud faktlarni nazardan qoldirish yoki noto‘g‘ri talqin etish (interpretatsiya) hisob siyosatini noto‘g‘ri 

qo‘llash.
Odatda moliyaviy hisobot har yili to‘ldirilishi va topshirilishi, hamda katta doiradagi foydalanuvchilarni 

axborotlar bilan ta’minlashi ma’lum. Ko‘plab foydalanuvchilar moliyaviy hisobotni asosiy ma’lumot manbai deb 
biladi. Chunki qimmatli qog‘ozlar bozorida faoliyat yuritayotganlarning ko‘pchiligi xo‘jalik subyektlari moliyaviy 
hisobotlarini tushunishi va tahlil qilish imkoniga ega emas. Shu sababli  ular auditor tomonidan berilgan auditorlik 
xulosasining to‘g‘ri deb hisoblab, uning asosida qimmatli qog‘ozni sotib olish to‘g‘risida tegishli qaror chiqaradi. 
Qimmatli qog‘oz chiqarish va fond bozorida ishtirok etish uchun moliyaviy hisobot quyidagilarga mos holda 
tuzilishi kerak:

a) moliyaviy hisobotning halqaro standartlari; 
b) moliyaviy hisobotning milliy standartlari; 
c) boshqa moliyaviy hisobotda qo‘llash uchun ishlab chiqilgan va unda ko‘rsatiluvchi moliyaviy hisobning 

nufuzi hamda har tomonlama asoslari.
Ushbu konseptual asos moliyaviy hisobotlar auditi xizmatiga aniqlikni kiritadi. Auditning o‘tkazilishi va 

ko‘zdan kechirish auditor uchun ishonchlikning o‘rtacha hamda yuqori darajalarini ta’minlab berilishi lozim.

